КОМИ РЕСПУБЛИКАЛӦН  ОЛАНПАС

«Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                      2013 вося лӧддза-номъя тӧлысь 18 лунӧ
Статья 1. Пыртны «Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 № , 329 ст.; 37 № , 991 ст.; 48 №, 1370 ст.; 54 №, 1627 ст.; 2012, 51 №, 1158 ст.; 2013, 11 №, 234 ст.) татшӧм вежсьӧмъяс:

1. 14 статьяса 3 юкӧнын “да быд во пыртӧны уджӧ республиканскӧй сьӧмкуд йылысь Коми Республикаса оланпас, кор тайӧ оланпасӧн вынсьӧдӧны меставывса сьӧмкудъяслы лӧсялана субвенцияяс” кывъяс киритны.

2. 16 статьяын:

1) 1 юкӧнын “дыр кадся торъя мога уджтасъяс” кывъяс вежны “Коми Республикаса канму уджтасъяс” кывъясӧн;

2) 3 юкӧн киритны;

3) 4 юкӧнын “да сылы лӧсялана рӧскод сикас серти” кывъяс киритны.

3. 19 статьяса 2 юкӧнын:

1) коймӧд абзацын “Коми Республикаса эмбурын, да” кывъяс вежны “Коми Республикаса эмбурын, да (либӧ)” кывъясӧн;

2) нёльӧд абзацын “2013” лыдпас вежны “2017” лыдпасӧн.

4. 21 статьяын:

1) 1 юкӧнӧ содтыны татшӧм 51 пункт:
“51) республиканскӧй сьӧмкудйысь сьӧм артыштӧм серти ӧтувъя тшӧтысь вуджӧдӧм сьӧм да республиканскӧй сьӧмкудйысь сьӧм артыштӧм серти ӧтувъя тшӧтысь гижӧм сьӧм костын торъялӧм, кор нуӧдӧны республиканскӧй сьӧмкудйысь сьӧм арталӧм серти ӧтувъя тшӧт вылын сьӧм колясӧн веськӧдлан уджъяс;”;

2) содтыны татшӧм 4 юкӧн:
“4. Республиканскӧй сьӧмкудйысь сьӧм арталӧм серти ӧтувъя тшӧт вылын сьӧм колясӧн веськӧдлан уджъяс лыдӧ пырӧны:

1) Россия Федерацияса сьӧмкуд кодексса 236 статья серти банковскӧй депозитъяс вылын сьӧм меститӧм да найӧс бӧр бергӧдӧм;

2)  Россия Федерацияса оланпастэчас серти организацияяслысь сьӧм кыскӧм да найӧс бӧр бергӧдӧм, кодъяслӧн учредительнас лоӧ Коми Республика да кодъяслы лицевӧй тшӧтъяссӧ восьтӧма Федеральнӧй казначействоса мутас органын либӧ Коми Республикаса сьӧм овмӧсса министерствоын.”.

5. 24 статьяса 4 юкӧнын “104 статьяын” кывъяс вежны “104 да 1041 статьяясын” кывъясӧн.

6. 31 статьяын:

1) статья нимын “медпозяна рӧскод ыджда” кывъяс вежны “рӧскод ыджда” кывъясӧн;

2) мӧд абзац киритны.

7. 32 статья нимын “медпозяна рӧскод ыджда” кывъяс вежны “рӧскод ыджда” кывъясӧн.
8. 36 статьяса 3 юкӧнын «104 статьяса 2 пункт серти» кывъяс вежны «104 статьяса 4 пункт серти» кывъясӧн.

9. 42 статьяса 5 юкӧнын:

1) мӧд абзацын “Республиканскӧй компенсация фондысь” кывъяс киритны;

2) коймӧд абзацын “пыртсьӧны Республиканскӧй компенсация фонд лыдӧ да” кывъяс киритны.
10. 44 статьяса 1 юкӧнын мӧд абзац киритны.

11. 46 статьяса 1 юкӧнын мӧд абзац киритны.

12. 47 статьяса 3 юкӧнлӧн мӧд абзацын «республиканскӧй сьӧмкуд чӧжӧсын да Республиканскӧй компенсация фондлӧн сьӧмкуд ассигнованиеясын» кывъяс вежны «и республиканскӧй сьӧмкуд рӧскодын» кывъясӧн.

13. 48 статьяса 6 юкӧнын 3 пункт гижны тадзи:

«3) ведомствоса рӧскод тэчасын торъя мога статьяяс, рӧскод сикас группаяс серти сьӧмкуд ассигнованиеяс юклӧм;».

14. 49 статьяын:

1) 4 юкӧнса 3 пункт гижны тадзи:
“Фондса сьӧмкудлӧн дефицит (профицит).”;

2) 8 юкӧнын:

а) 1 пунктын “юкӧдъяс да юкӧдувъяс кузя,” кывъяс киритны;

б) 3 пунктын “юкӧдъяс да юкӧдувъяс кузя да” кывъяс киритны.

15. 51 статьяын:

1) 1 пунктса мӧд да коймӧд абзацъяс киритны;

2) 2 пункт гижны тадзи:

«2) дон босьттӧг воӧм сьӧм:

Медицинскӧя быть страхуйтан федеральнӧй фондлӧн сьӧмкудйысь субвенцияяс;

Медицинскӧя быть страхуйтан федеральнӧй фондлӧн сьӧмкудйысь сьӧмкудкостса трансфертъяс (субвенцияяс кындзи);

Коми Республикаса сьӧмкуд система сьӧмкудъясысь сьӧмкудкостса трансфертъяс, кутшӧмъясӧс сетӧны Коми Республикаса медицинскӧя быть страхуйтан мутас фондлы, сы лыдын медицинскӧя быть страхуйтан подув уджтас серти медицинскӧя быть страхуйтан мутас уджтас збыльмӧдӧмлы содтӧд сьӧмӧн могмӧдӧм вылӧ да медицина отсӧг сетан содтӧд сикасъяс да условиеяс сьӧмӧн могмӧдӧм вылӧ, мый абу урчитӧма медицинскӧя быть страхуйтан подув уджтасӧн;

Россия Федерацияса оланпастэчасӧн да Коми Республикаса оланпастэчасӧн  артыштӧм мукӧд воӧм сьӧм.».

16. 53 статьяса 3 юкӧнлӧн 6 пунктын “, а сідзжӧ сьӧм резервса сьӧмӧн вӧдитчӧм йылысь, мый вуджӧдӧма тайӧ могъяс вылӧ Коми Республикаса медицинскӧя быть страхуйтан мутас фондӧн.” кывъяс киритны.

17. 59 статьяса 2 пункт гижны тадзи:

«2) индыны Коми Республикаса канму уджтасъяс лӧсьӧдӧм, найӧс артмӧдӧм да збыльмӧдӧм  йылысь помшуӧмъяс примитан пӧрадок, Коми Республикаса канму уджтас олӧмӧ пӧртан пӧрадок да эффективносьт донъялан критерийяс;».

18. 60 статьяын:

1) 14 пункт гижны тадзи:
“14) збыльмӧдны Коми Республикаса канму заимствованиеяс, веськӧдлыны Коми Республикаса канму уджйӧзӧн да республиканскӧй сьӧмкудлӧн ӧтувъя тшӧтын сьӧм колясъясӧн;”;

2) 19 пункт гижны тадзи:
“19) лӧсьӧдны да нуӧдны республиканскӧй сьӧмкудлысь ӧтувъя бюджетнӧй роспись да республиканскӧй сьӧмкуд збыльмӧдӧмын кассӧвӧй план;”.

19. 61 статьяын:

1) 2 да 4 юкӧнъяс киритны;

2) содтыны татшӧм 51 юкӧн:

«51. Сэк, кор эрдӧдӧны сьӧмкуд торкалӧмъяс, Коми Республикалӧн сьӧм овмӧсса министрлӧн эм инӧд примитны помшуӧм:

1) республиканскӧй сьӧмкудйысь меставывса сьӧмкудлы сетӧм сьӧм ыджда да (либӧ) индӧм сьӧмӧн вӧдитчӧмысь мынтӧмъяс ыджда да найӧс ас кадӧ бергӧдтӧмысь пеня тырвыйӧ перйӧм йылысь;

2) республиканскӧй сьӧмкудйысь сьӧмкудкостса трансфертъяс (субвенцияяс кындзи) сетны дугӧдлӧм йылысь.».

20. 66 статьяса 1 юкӧн «Коми Республикалӧн социальнӧй да экономика боксянь сӧвмӧдан прогноз» кывъяс бӧрын содтыны «, Коми Республикаса канму уджтасъяс подув вылын» кывъяс.

21. 68 статьяса 3 юкӧнын «планируйтсьӧны Коми Республикаса сьӧм овмӧс министерствоӧн индӧм пӧрадок да методика серти» кывъяс вежны  «планируйтсьӧны пӧрадокын да Коми Республикаса сьӧм овмӧс министерствоӧн индӧм методика серти» кывъясӧн.

22. 71 статьяын:

1) 2 юкӧн гижны тадзи:

«2. Республиканскӧй сьӧмкуд йылысь оланпас балаӧ пырӧны республиканскӧй сьӧмкуд, Фондса сьӧмкуд, Коми Республикаын муниципальнӧй юкӧнъяслӧн сьӧмкудъяс костын чӧжӧс юклан нормативъяс сэк, кор найӧс абу урчитӧма Россия Федерацияса сьӧмкуд кодексӧн, федеральнӧй сьӧмкуд йылысь федеральнӧй оланпасӧн, Россия Федерацияса сьӧмкуд кодекслӧн положениеяс серти примитӧм Коми Республикаса оланпасъясӧн.»;

2) 3 юкӧнын:

а) медводдза абзацын «индыссьӧны» кыв вежны «вынсьӧдсьӧны» кывйӧн;

б) 3 пункт гижны тадзи:

«3) локтан финансӧвӧй во да планӧвӧй кадколаст вылӧ сьӧмкудъяслысь рӧскод классифицируйтӧмын торъя мога статьяяс (Коми Республикаса канму уджтасъяс да абу уджтасса уджалан нырвизьяс) кузя, рӧскод сикасъяслӧн группаяс кузя сьӧмкуд ассигнованиеяс юклӧм;»;

в) 31 пункт гижны тадзи:

«31) локтан финансӧвӧй во да планӧвӧй кадколаст вылӧ республиканскӧй сьӧмкудлӧн ведомствоса рӧскод тэчас — сьӧмкудъяслысь рӧскод классифицируйтан сьӧмкудса сьӧм медшӧр юклысьяс, торъя мога статьяяс (Коми Республикаса канму уджтасъяс да абу уджтасса уджалан нырвизьяс) кузя, рӧскод сикасъяслӧн группаяс кузя сьӧмкуд ассигнованиеяс юклӧм;»;

г) 51 пунктӧ содтыны (Россия Федерацияса сьӧмкуд системалӧн мукӧд сьӧмкудйысь сьӧмкудкостса трансфертъяс тшӧт весьтӧ урчитӧм республиканскӧй сьӧмкудлы рӧскод артышттӧг, кодъясӧс индӧма торъя мог вылӧ)” кывъяс;

д) 6 пунктын “Россия Федерацияса сьӧмкуд кодекслӧн 95 статьяӧн урчитӧм” кывъяс киритны;

е) 7 пунктӧ “да (либӧ)” кывъяс бӧрын содтыны “канму ортсыса уджйӧзлӧн позяна мында” кывъяс;

3) 5 юкӧнын:

а) 5 пунктӧ содтыны «(сьӧмкудъяслысь рӧскод классифицируйтан юкӧдъяс да юкӧдувъяс серти республиканскӧй сьӧмкудлӧн сьӧмкуд ассигнованиеяс юклӧмӧн содтӧд пыртӧмӧн)» кывъяс;

б) 8 да 9 пунктъяс киритны;

в) 17 пунктын “республиканскӧй сьӧмкуд тшӧт весьтӧ.” кывъяс вежны “республиканскӧй сьӧмкуд тшӧт весьтӧ;” кывъясӧн;

г) содтыны татшӧм 18 пункт:
“18) Коми Республикаса канму уджтасъяслӧн паспортъяс.”.

23. 75 статьяын:

1) 3 юкӧнын:

а) 4 пунктын “юкӧдъяс, юкӧдувъяс,” кывъяс киритны;

б) 51 пунктӧ содтыны (Россия Федерацияса сьӧмкуд системалӧн мукӧд сьӧмкудйысь сьӧмкудкостса трансфертъяс тшӧт весьтӧ урчитӧм республиканскӧй сьӧмкудлы рӧскод артышттӧг, кодъясӧс индӧма торъя мог вылӧ)” кывъяс;

2) 9 юкӧнын:

а) 1 пунктын “юкӧдъяс да юкӧдувъяс,” кывъяс киритны;

б) 3 пунктын “юкӧдъяс да юкӧдувъяс да” кывъяс киритны.

24. 77 статьяын:

1) 5 юкӧнӧ содтыны “, республиканскӧй сьӧмкудлӧн ӧтувъя тшӧтын сьӧм колясӧн веськӧдлан уджъяс кындзи” кывъяс;

2) 6 юкӧнса мӧд абзацын “сы лыдын налӧн колясъяс, кодъясӧн эз вӧдитчыны ӧнія финансӧвӧй во вылӧ” кывъяс вежны “сы лыдын кутшӧмъяс воисны республиканскӧй сьӧмкудйӧ Россия Федерацияса сьӧмкуд кодекслӧн 242 статьяса 5 пунктӧн урчитӧм пӧрадокӧн” кывъясӧн.
25. 79 статьяса 5 юкӧнын:

1) 10 пункт гижны тадзи:

«10) капитальнӧя стрӧитан объектъяс сьӧмӧн могмӧдӧм йылысь справка, кутшӧмъясӧс пыртӧма Коми Республикаса адреснӧй инвестиция уджтасӧ, объектъяс кузя тӧдмӧдӧмӧн;»;

2) 11 пункт киритны.
2 статья.  Тайӧ Оланпасыс вынсялӧ сійӧс официальнӧя йӧзӧдан лунсянь, положениеяс кындзи, кутшӧмъяслы тайӧ статьяӧн урчитӧма найӧс вынсьӧдан мӧд кадколаст.

Тайӧ Оланпаслӧн 1 статьяса 6 пунктлӧн 1 пунктув, 7 пункт вынсялӧ 2014 вося тӧвшӧр тӧлысь 1 лунсянь.

Тайӧ Оланпаслӧн 1 статьяса 25 пункт вынсялӧ 2015 вося тӧвшӧр тӧлысь 1 лунсянь.
“Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн  16 статьяса 1 да 4 юкӧнъяслӧн, 48 статьяса 6 юкӧнлӧн 3 пунктса, 49 статьяса 8 юкӧнлӧн 1 да 3 пунктъясса,  71 статьяса 3 юкӧнлӧн, 5 юкӧнлӧн 5 да 18 пунктъясса, 75 статьяса положениеясӧн (тайӧ Оланпас редакцияын) вӧдитчӧны Коми Республикаса медицинскӧя быть страхуйтан мутас фондлӧн сьӧмкуд (водзӧ – Фондлӧн сьӧмкуд) да Коми Республикаса республиканскӧй сьӧмкуд лӧсьӧдігӧн да збыльмӧдігӧн артмӧм инӧда йитӧдъяс серти 2014 во вылӧ да 2015 да 2016 воясса планӧвӧй кадколаст вылӧ Фондлӧн сьӧмкудсянь да Коми Республикаса республиканскӧй сьӧмкудсянь заводитӧмӧн.
Коми Республикаса Юралысь 

